Y Dinesydd

Tachwedd 2011

Dau yn codi £5,000

Bu cyfeiriadau yn Y Dinesydd a chyfryngau eraill at syniad
gwreiddiol iawn Cyril a Margaret Hughes i fynd ar
bererindod noddedig i chwe eglwys gadeiriol Anglicanaidd
Cymru i godi arian tuag at gostau atgyweirio rhannau o
Eglwys Dewi Sant, Caerdydd.

Rhif 362

Teithiodd y pererinion
modern hyn ar fysiau
a manteisio ar eu hawl
i ddefnyddio eu pas
teithio. Ymwelwyd
a'r eglwysi cadeiriol
yn y drefn ganlynol -
Llandaf, Gwynllyw
(Casnewydd),
Aberhonddu,
Tyddewi, Bangor a
Llanelwy.

Cyflwynwyd Cerdyn
Cyfarch gan y
Parchedig Dyfrig
Lloyd (ficer) a ddyluniwyd dan gyfarwyddyd Rhys Jones
(warden) i bob cadeirlan, ac mae'r ddau bererin yn
gwerthfawrogi pob croeso a gawsant. Maent hefyd yn llawn
edmygedd o ddoniau gyrrwyr y bysiau yn gweu i mewn ac
allan o'r trefi, y maestrefi a'r pentrefi yn ddiogel. Maent yn
cydnabod eu dyled i Traveline Cymru ac yn dweud, ‘Roedd
y wybodaeth yn gywir a’r bysiau i gyd yn brydlon’.

Y ddau bererin yn Nhy Ddewi

Erbyn diwedd Hydref yr oedd y nawdd a gawsant wedi
cyrraedd y swm anhygoel o £5,000. Gorchest yn wir.
Llongyfarchiadau mawr i’r ddau a diolch o galon i'r holl
noddwyr.

Papur Bro Dinas Caerdydd a’r Cylch

Pris: 80 ceiniog

Penblwydd Hapus i’r
Cylch Cinio

Dechreuodd tymor newydd Cylch Cinio Cymraeg
Caerdydd nos Lun, Hydref 3ydd. Dim byd arbennig? Wel,
dyma gychwyn ar y 60ain tymor. Mae byd Cymry
Cymraeg y Brifddinas wedi newid llawer ers y cyfarfod
cyntaf yn 1951 - ond un peth sydd heb newid yw’r arfer i
eistedd i lawr, mwynhau cinio a gwrando ar siaradwr neu
siaradwraig. Ein gwestai cyntaf i dymor 2011-2012 oedd
Mari Emlyn yn siarad am ei llyfr Liythyrau'r Wladfa.

Yn y llun gyda Mari mae Llywydd y Cylch, Alun
Reynolds. Mae Alun wedi bod yn brysur yn trefnu
siaradwyr ar gyfer y tymor - cadwch lygad ar ddyddiadur
Y Dinesydd am fanylion, neu e-bostiwch
ajcouch@yahoo.co.uk.

Mis Tachwedd eleni bydd y Cylch yn ymuno gyda
Chymdeithas Carnhuanawc yn eu Cinio Blynyddol yng
Ngwesty Churchills yng nghwmni Angharad Mair.

GOHIRIO PENODI PENNAETH

Methwyd a chynnal y cyfweliadau i benodi pennaeth i
ysgol arfaethedig Bro Edern, sef y drydedd ysgol
uwchradd Gymraeg yng Nghaerdydd, oherwydd
trafferthion annisgwyl ynglyn a lleoliad cychwynnol yr
ysgol. Yn 6l y drefn a gymeradwywyd gan y Gweinidog
Addysg, lleolir Ysgol Bro Edern ar safle bresennol Ysgol
Sant Teilo (ysgol eglwys), ac fe adleolir Ysgol Sant Teilo
i safle bresennol Ysgol Llanedeym, sydd yn y broses o gau.

Yn 6l y cytundeb, 0 2012 yr oedd Ysgol Sant Teilo i fodoli
yn rhannol ar ei safle bresennol ac yn rhannol ar safle
Ysgol Llanedeyrn, gan gwblhau'r adleoli erbyn Medi
2014. Yn 2012 hefyd byddai Ysgol Bro Edern yn derbyn

ei disgyblion cyntaf, a hynny ar safle bresennol Ysgol Sant
Teilo. Hynny yw, am ddwy flynedd byddai plant Ysgolion
Bro Edern a Sant Teilo yn rhannu safle. Roedd y drefn hon
yn galluogi'r Awdurdod Addysg sirol i ehangu ac addasu
adeiladau Llanedeyrn, ar gost o tua £27m, ar gyfer Ysgol
Sant Teilo.

Yn ystod yr wythnos cyn y cyfweliadau fe ddatgelwyd i
lywodraethwyr Bro Edern nad oedd llywodraethwyr a
phennaeth newydd Sant Teilo yn fodlon derbyn plant Bro
Edern yn 2012, yn unol &'r cytundeb, a byddai'n well
ganddynt gadw Ysgol Sant Teilo ar un safle am flwyddyn
arall. Parhad ar dudalen 2



Y Dinesydd

Golygydd y rhifyn hwn:
Gwynn Matthews

Golygydd y rhifyn nesaf (Rhagfyr):
Hywel Jones

Anfonwch ddeunydd ar gyfer rhifyn
Tachwedd erbyn 27 Tachwedd at:
4 Heol Heath Halt, Y Mynydd Bychan,
Caerdydd. CF23 SQF
Ffon: 02920 211855/ 07967 558462
hywel.jonesd @ntlworld.com

Bydd y Dinesydd o hyn ymlaen yn
ymddangos ar y 10fed o'r mis.
Gallwch anfon digwyddiadau hyd at y
10fed felly i'w cynnwys yn y calendr.

MANYLION CYSYLLTU

Calendr y Dinesydd
Dr E. Wyn James
16 Kelston Road, Caerdydd. CF14 2AJ
029 20628754
JamesEW @caerdydd.ac.uk

Hysbysebion
Ceri Morgan
24 Cwm Gwynlais, Tongwynlais
Caerdydd, CF15 7THU

GOHIRIO PENODI
PENNAETH
Parhad o dudalen 1

Daeth yr Awdurdod Addysg sirol i'r
casgliad na fyddai'n deg ar blant Bro
Edern i’w gorfodi ar Ysgol Sant Teilo,
ac mai doethach fyddai i'r ysgol
ddechrau ar safle Llanedeyrn, a symud
yn ddiweddarach i safle Sant Teilo.
Nid oedd y cynllun hwn yn dderbyniol
o gwbl gan lywodraethwyr Bro Edern.

Dewis arall a roed ger bron oedd
cychwyn Ysgol Bro Edern ar ran o
safle Ysgol Glantaf. Rhoddodd yr
awgrym hwn bennaeth a
llywodraethwyr Glantaf mewn sefylifa
anodd dros ben. Daeth yn amlwg
mai’r unig ddewis mewn gwirionedd
oedd rhwng agor Bro Edern mewn
rhan o Glantaf a gohirio agor Bro
Edern am flwyddyn. Wedi trafod
dwys iawn daeth llywodraethwyr
Glantaf i'r penderfyniad, mewn
cyfarfod ar 18 Hydref, y byddent yn
ildio i gais yr Awdurdod Addysg sirol,
ar y ddealltwriaeth fod yr addewidion
o adnoddau y byddai Glantaf yn eu
derbyn gan yr Awdurdod i ymdopi @'r
gofynion ychwanegol yn cael eu

Cydymdeimlo a

e theulu y diweddar Nel Thomas

95 oed a fu farw ar 29 Medi.
Bu'r angladd yng Nghapel y
Crwys ar 10 Hydref ac yn dilyn
yn Amlosgfa’r Ddraenen.

theulu y diweddar George
Prydderch Owen, Llandaf, ond
gynt o Sir Fon, a fu farw yn
Ysbyty'r Brifysgol ar 9 Hydref.
Bu’r angladd yng Nghapel y
Crwys ac yna yn Amlosgfa'r
Ddraenen 25 Hydref.

theulu y diweddar J. Hefin Elias,
cyn-ddarlithydd ym Mhrifysgol
Morgannwg, a fu farw yn ei
gartref ar ddechrau mis Hydref.
Cafwyd angladd preifat ond
cynhaliwyd oedfa 0
ddiolchgarwch am ei fywyd yng
Nghapel Highfields ar 14
Hydref.

theulu y diweddar Megan Davies
y Tyllgoed, 92 oed, a fu farw yn
Ysbyty'r Brifysgol ar 18 Medi.
Bu'r angladd yn Amlosgfa'r
Ddraenen ar 5 Hydref.

ceri33@btopenworld.com cyflawni.
029 20813812
(Crynodeb o
Dosbarthu copiau adroddiad gan
Huw Jones Michael L.N.

22 Blaen-y-coed, Radur
Caerdydd, CF15 8RL
07985 174997

Jones — Gol.)

Cyhoeddir y Dinesydd gan
Bwyllgor y Dinesydd

Argraffwyd gan
Wasg Morgannwg, Mynachlog Nedd

Siopau lle gellir prynu’r Dinesydd

SIOP Y FELIN,

54-60 Heol Merthyr, Yr Eglwys Newydd, CF14 1DJ
CABAN, 169 Kings Road, Pontcanna, CF11 9DE
DERI STORES, 1 Wenallt Road, Rhiwbeina, CF14 6SA
VICTORIA FEARN GALLERY,

6b Heol y Deri, Rhiwbeina, CF14 6HF
HALLS, 44 Stryd Fawr, Llandaf, CF5 2DZ
HALCYON DAZE,

55 Wellfield Road, Y Rhath, CF24 3PA
SIOP LYFRAU WINDSOR,

9a Windsor Road, Penarth, CF64 1JB
FOOD FOR THOUGHT,

12 High Street, Y Barri, CF62 7EA
COFFEE LOUNGE,

38 Station Road, Llanisien, CF14 5LT
VEG VENDOR, 8 Station Road, Radur, CF15 8AA

NEWYDDION...

Cordydd yn serenu

Cynhaliwyd cyngerdd gan Gordydd yn Neuadd Dewi Sant,
Caerdydd, yn ystod mis Hydref, a chanwyd nifer o weithiau y
cyfansoddwr rhyngwladol Eric Whitacre dan faton y
cyfansoddwr ei hun. Cafodd y cyngerdd ganmoliaeth uchel
gan yr adolygwyr cerdd. Cysylltodd Sioned James, arweinydd
y ¢dr, &'r cyfansoddwr ar 6l clywed ei waith yn cael ei ganu
yn Eisteddfod Ryngwladol Llangollen, a daeth draw i Gymru
i gydweithio &'r ¢6r wrth iddo baratoi i berfformio ei waith.

Ethol swyddogion Cor Aelwyd Hamdden
Yn y cyfarfod blynyddol ar 4 Hydref etholwyd Gwen Holt
yn Gadeirydd, Val Scott yn Is-Gadeirydd, Beryl Thomas
yn Ysgrifennydd, Idwal Hughes yn Drysorydd a Dilys
Hicks yn Gyfeilydd. Arweinydd y c6r yw Eilionwy Jones.
Am fwy o wybodaeth am y cor ffoniwch 20691685.

Cefnogi Ambiwlans Awyr Cymru

Yng nghyfarfod mis Hydref o Gymdeithas Gymraeg
Rhiwbeina daeth Eirwen Richards o Ben y Bont ar Ogwr
i siarad am ‘Bugeiliaid Stryd’. Yn ynstod y cyfarfod hefyd
cyflwynwyd siec am £2,000 i Alun Davies, cynrychiolydd
o Ambiwlans Awyr Cymru gan Gwyneth Jennings,
Trysorydd y Gymdeithas. T9 Hafan fydd elusen
ddewisiedig y gymdeithas am eleni.



Tymor Newydd
Cymrodorion Caerdydd

Dechreuodd tymor 2011/12 y Cymrodorion ar 14 Hydref
gydag arwisgiad y Llywydd newydd, sef Havard Gregory,
gan ei ragflaenydd. yr Athro John Gwynfor Jones.

Yn 6l y traddodiad, mae noson agoriadol y tymor yng
ngofal y Llywydd newydd. Benthycodd ymadrodd T.H.
Parry-Williams, ‘Hwn-a-hwn, hyn-a’r-llall, fel-a’r-fel” yn
deitl i'w gyflwyniad hunan-gofiannol diddorol.

Cyn so6n am ei yrfa ei hun, rhoddodd beth o gefndir ei enw
bedydd — Havard. Enw teulu ochr ei fam yw Havard. enw
Normanaidd mewn gwirionedd, enw a ddaeth drosodd o
Normandi mor gynnar & 1089. Canodd rhai o Feirdd yr
Uchelwyr gerddi mawl i aelodau’r teulu, beirdd megis
Huw Cae Llwyd a Dafydd Epynt.

Ym maes darlledu. fel y gwyddom, y gwnaeth ei gyfraniad
mawr i'n bywyd diwylliannol, a diddorol oedd deall iddo
gael ei gyfareddu gan y byd darlledu pan oedd yn blentyn
yng Ngwaelod y Garth mor gynnar & 1937. Cyn cychwyn
ar yrfa daeth cyfnod fel myfyriwr yn Rhydychen. Difyr
oedd clywed am 'Y Dafydd’ yn ei gyfnod ef a’i atgofion
am bobl fel Henry Lewis a Kyffin Williams.

Daeth ei yrfa ag ef i gysylltiad ag unigolion oedd yn
amlwg yn eu maes, dynion fel T. Rowland Hughes,
Richard Burton, Bertrand Russell, Dylan Thomas, Nansi
Richards a llu o rai eraill.

Rhwng 1946 a 1950 bu yn athro yn Llydaw. Daeth a
Iluniau hynod ddiddorol o'r cyfnod hwn i'w dangos. Yn
eu plith yr oedd lluniaiu a wnaed gan yr arlunydd Xavier
de Langlais o'r difrod a wnaeth y bomio i dref hynafol San
Malo, a ffotograffau o Havard gyda'r ddirprwyaeth a aeth
o Gymru i ymchwilio i driniaeth y Weriniaeth Ffrengig o
genedlaetholwyr Llydewig ar 6l y rhyfel. yn eu plith W.J.
Gruffydd, Cynan, Crwys a Dyfnallt. Yr oedd ei sylwadau
ar y fintai nodedig hon yn ddiddorol dros ben!

Swyddogion 2011/12. Gwynn Marthews (Ysgrifennydd),
Yr Athro John Gwynfor Jones (Cyn-Lywvdd), Havard
Gregory (LIvwydd). lllryd Liovd (Trysorydd)

CYMDEITHAS WYDDONOL
CYLCH CAERDYDD

Fel arfer mae gwybod testun a deall cynnwys anerchiad
yn bwysicach na gwybod am gefndir personol y siaradwr.
Serch hynny, yn rhinwedd fy nghyfrifoldeb fel cadeiriydd
ein cymdeithas, mae gofyn i mi holi’r gwestai. Nid felly
yn ein cyfarfod agoriadol eleni. Doedd neb yn gwybod y
mymryn lleiaf am Rhiannon Gwyn, dim hyd yn oed ein
hysgrifenyddes. Cerian Angharad, a drefnodd y
gwahoddiad. Fel hyn y bu. Mewn cynhadledd ffiseg
gwelodd Cerian yr enw ar restr yr aelodau a meddwl -
tybed a ydyw Rhiannon yn medru’r Gymraeg ac yn barod
i ddod atom? Cadarnhaol oedd yr ymateb.

Cawsom ein goleuo ar y testun - Damcaniaeth
Llinynnau a’r Bydysawd Cynnar. Y rhyfeddod oedd bod
Rhiannon yn traethu’n gwbl rugl ar y testun tra dyrys hwn
a hithau'n ddysgwraig. Mwy fyth o ryfeddod oedd deall
mai hwn oedd y tro cyntaf iddi draethu yn Gymraeg. Mwy
fyth eto o ryfeddod oedd clywed ei bod wedi’i geni yn
Aberystwyth, wedi symud yn bedair oed i Johannesburg,
wedi derbyn y cyfan o'i haddysg ysgol a phrifysgol yno,
gan ennill gradd ffiseg, yna symud i Brifysgol McGill ym
Montreal i ennill doethuriaeth yn y maes astrus a symud 1
Goleg y Brenin. Llundain yn 2009 i barhau ei hymchwil.
Daw ei nawdd i ben yn lonawr 2012 a felly mae'n chwilio
am leoliad arall. A'i gafael ar y Gymraeg? Ffrwyth
brwdfrydedd ei thad, yntau hefyd yn ddysgwr, a fynnodd
iddi ddysgu er nad oedd cymorth parod ar gael yn
Johannesburg.

Mae testun y ddarlith yn ymwneud ag ymdrechion
ffisegwyr i lunio damcaniaeth sydd yn cwmpasu'r bach,
bach a’r mawr, mawr, yr is-atomig a’r cosmig. Dyma’r
broblem. Gellir deall bydysawd mawr sér a galaethau gyda
chymorth Eirstein ar ffurf ei Ddamcaniaeth Perthnasedd
Gyffredinol. Gellir deall bydysawd bach molecylau ac
atomau gyda chymorth damcaniaeth mecaneg cwantum.
Datblygwyd y ddwy ddamcaniaeth dros y ganrif ddiwethaf
gyda chadarnhad ysgubol. Oddifewn i1 derfynau eu
bydysawdau penodol maent yn eithriadol Iwyddiannus. Yn
anffodus, ni all y ddwy fod yn gywir. Ers blynyddoedd bu
ffisegwyr yn dawel gydnabod hyn, ond yn bodloni ar y
liwyddiannau ‘cyfyngedig’. Mae’r Ddamcaniaeth
Llinynnau yn ceisio wynebu'r gwir anghyfleus.

Neville Evans
Gwahoddiad i Farddoni
Enillydd y gystadleuaeth yw'r Dr Alun Ogwen gyda’i
englyn
Y Cemegydd

Y triniwr electronau — a welai

Ddirgelwch atomau:

Un o wir ddawn sy'n rhyddhau

Nwyf a hoen yr elfennau

Yn ail, mae’r Athro Ken Morgan, gyda’i gyngor a’i
ddarogan i ddisgyblion sy'n dewis pynciau STEM
(Science. Technology. Engineering. Mathematics)

Dewis
Meddyliwch am ychydig
Mae ch dewis chi yn bwysig;
Ond. cofiwch sut bydd gwella’ch clem
O’r pynciau STEM yn elwig.



menter caerdydd

www.mentercaerdydd.org

029 20689 888
Gweithgareddau Hanner Tymor yr Hydref
Mynychodd dros 1,500 o blant a phobl ifanc weithgareddau
a chlybiau’r Fenter yn ystod hanner tymor. Mae'r cyfnodau
gwyliau yn brysurach nac erioed a phawb wrth eu bodd! Yn
ystod yr wythnos, mae’r Cynlluniau Chwarae wedi bod ar
daith i Sw Bryste, wedi cael ymweliad gan y Ganolfan
Eryrod, gweithdai sgrap, celf a chrefft a chwaraeon. Mae'r
sesiynau Bwrlwm wedi bod yn brysur yn paratoi tegannau
ac addurniadau Calan Gaeaf a Bowlio Deg. Mae'r gweithdai
Cynradd wedi cynnwys Mosaic., Pel-Rhwyd, Adeiladu Rafft
a Choginio. ac mae criw Glantaf a Phlasmawr wedi cael
cyfleodd 1 gymryd rhan mewn sesiynau ffasiwn, rafftio ac
ymladd peli paent! Rydym wrthi'n barod yn cynllunio
gweithgareddau ar gyfer hanner tymor mis Chwefror!

Ymweliad gan v Ganolfan Ervrod a'r evnlluniau chwarae.

Cyrsiau Undydd i Oedolion

Bvdd amrywiaeth o gyrsiau undydd ar gyfer Oedolion yn
cael eu cynnal mewn parnteriaeth @ Chyngor Caerdydd
Ddydd Sadwrn. Tachwedd 26. Cynhelir y cyrsiau i gyd yn
Ysgol Gyfun Plasmawr, Y Tyllgoed.

Dawnsio Lladin gyda Mari-Wyn / 1.30pm - 4.30pm
Ysgrifennu Creadigol gyda Sian Summers. 1.30pm-3.30pm
Paratoi’'r Cinio Nadolig Perffaith gyda Padrig Jones /
1.30pm-4.30pm

Crefftau’r Nadolig gyda Edwina Williams Jones
1.30pm — 4.30pm

Am fwy o fanylion, ac i gofrestru, ewch i wefan y Fenter
— mentercaerdydd.org neu ebostiwch
aweldavies@mentercaerdydd.org

Shlish Sblash Babis Dwr

Bydd prosiect newydd ‘Sblish Sblash Babis DWwr® yn
dechrau yng Nghanolfan Hamdden y Tyllgoed ar ddiwedd
y mis. Mae’r sesivnau nofio i fabis a phlant bach o dan 3
oed a’u rhieni yn gyfle gwych i ymgyfarwyddo a sgiliau
nofio mewn awyrgylch Cymraeg, hwyliog a hapus! Bydd
y cwrs yn dechrau Dydd lau, Tachwedd 24 ac yn parhau
am 6 sesiwn — 3 cyn y Nadolig a 3 yn y flwyddyn newydd.
£35 fydd cost v cwrs (cynigir gostyngiad o hanner prisi'r
di-waith). Mae croeso mawr i siaradwyr Cymraeg,
dysgwyr a rhieni sy'n awyddus ail-gydio yn y Gymraeg.
Mae'r sesiynau’n cael eu hariannu gan brosiect Bwrdd yr
laith Gymraeg *Ail Gydia yn dy Gymraeg'.

Penwythnos Teulu Llangrannog Pasg 2012
Dydd Gwener Mawrth 30 — Dydd Sul, Ebrill 1

Am fwy o fanylion, ac i gofrestru ewch i wefan y Fenter
-www.mentercaerdydd.org neu ebostiwch
leanne@mentercaerdydd.org

Cwis y Mochyn Du

Fe fydd cwis Cymraeg nesaf y Fenter yn cael ei gynnal
Nos Sul, Tachwedd 27 yn y Mochyn Du am 8pm. £1 y
person. Mae croeso cynnes i bawb!

Dathlu’r 10 ym Miri Mawr

Ar 21ain o Hydref 2001 agorwyd drysau meithrinfa Gymraeg
Miri Mawr yn Ystum Taf yng Nghaerdydd gan Meinir
Williams a Wendy Wylie, dwy athrawes yn enedigol o
Orllewin Cymru. Ar ddydd Gwener, 2lain o Hydref 2011
eleni, efo drysau Miri Mawr dal yn agored, daeth pawb i
ddathlu degawd o wasanaeth gofal plant trwy gyfrwng y
Gymraeg. I nodi'r achlysur. gwahoddwyd Heini i ddod i
ddiddanu’r plant a chatwyd prynhawn egniol yn ei chwmni
a’r plant wrth eu boddau. Roedd nifer o blant nad ydynt yn
mynychu Miri Mawr ar ddydd Gwener wedi dod gyda’i
rhieni. Wrth Iwe, roedd hi'n brynhawn sych a mwynhaodd y
plant allan yn vr ardd ar 6l te blasus.

Dros y blynyddoedd camodd cannoedd o blant drwy
ddrysau Miri Mawr, yr un hynaf erbyn hyn ym Mlwyddyn 9
yn Ysgol Plasmawr. Bu newidiadau hefyd dros y
blynyddoedd diwethaf gyda dyfodiad y Cyfnod Sylfaen ac
felly Miri Mawr yn addasu’r ardd eang i'r diben hwn. Ddwy
flynedd yn 6l. cyfansoddodd y bardd Ceri Wyn Jones englyn
am Miri Mawr fel a ganlyn:

Ym Miri Mawr mae o hyd iaith gynnes
a theganau hyfryd.
a hafan lawn sbort hefyd
i rai bach anwyla'r byd.
Ceri Wyn Jones

Ymddengys yr englyn ar dudalen flaen gwefan Miri Mawr.
I nodi'r degawd, comisiynwyd vr artist Eurfryn Lewis i greu
darn o waith celf fyddai'n cynnwys yr englyn. Pan fydd y
gwaith wedi’i orffen., bydd yn cael ei arddangos yng
nghyntedd y feithrinfa.

Hoffai Meinir a Wendy ddiolch yn fawr i bawb am eu
cefnogaeth a’u cydweithrediad dros y deng mlynedd
ddiwethat.






